
Peperiksaan bertulis
SPA dalam talian

» Kaedah
baharu beri
peluang calon
ambil ujian

di mana sahaja

Oleh Haika Khazi
dan Petah Wazzan Iskandar
bhnews@bh.com.my «

k Putrajaya

ulai hari ini, Suruhan-
jaya Perkhidmatan
Awam (S5PA) akan me-
laksanakan sistem peperiksa-
an bertulis secara atas talian
bagi memilih calon berkela-
yakan mengisi jawatan kosong
dalam sektor awam.
Penambahbaikan dan ino-
vasi terbaharu itu membaoleh-
kan orang ramai menduduki
peperiksaan bertulis untuk
memasuki skim perkhidma-

tan awam di mana saja me-
reka berada, termasuk di luar
negara.

Pengerusi SPA, Tan Sri Mah-
mood Adam, berkata semua
calon yang berkelayakan akan
menerima nombor giliran dan
pengenalan (ID) sebelum
menduduki peperiksaan pada
hari dan masa yang sudah di-
tetapkan SPA secara serentak.

Beliau berkata, mereka ke-
mudian perlu menjawab 50
spalan dalam tempoh 40 minit
membabitkan kertas pengeta-
huan am, kelakuan dan psi-
kometrik, manakala calon Pe-
gawai Tadbir dan Diplomatik
(PTD) perlu menduduki dua
kertas tambahan iaitu penu-
lisan Bahasa Malaysia dan Ba-
hasa Inggeris.

Kaedah lebih jimat

“Peperiksaan dalam talian
adalah salah satu daripada 90
transformasi yang sudah, se-
dang dan akan dilaksanakan
S5PA ke arah menjadikannya
sebagai sebuah organisasi

yang profesional bertaraf an-
tarabangsa.

“Kaedah ini menjimatkan
wang, masa, kakitangan dan
kos menyewa tempat peperik-
saan yang akan menyaksikan
penjimatan sebanyak EM2.5
juta setahun,” katanya.

Majlis pelancaran sistem pe-
periksaan online itu akan di-
sempurnakan Menteri di Ja-
batan Perdana Menteri, Datuk
Joseph Entulu Belaun di SPA
di Putrajaya, hari ini.

Hasil cemerlang
Pelaksanaan peperiksaan se-
cara talian itu dibangunkan
sendiri oleh SPA dengan ker-
Jjasama syarikat penyedia per-
khidmatan internet, Jaring
Communication Sdn Bhd (JA-
RING), Unit Pemodenan Tad-
biran dan Perancangan Pengu-
rusan Malaysia (MAMPU), Ja-
batan Perkhidmatan Awam
serta Kementerian Sains, Tek-
nologi dan Inovasi (MOSTI).
“SPA sudah melakukan dua
percubaan yang memberi ha-

G

Mahmood Ada

sil yang cemerlang. Percubaan
pertama membabitkan pepe-
riksaan untuk jawatan Pega-
wal Pertahanan vang didudu-
ki 1,300 calon pada April lalu.

“Percubaan kedua, seramai
1,500 calon bagi jawatan Pe-
nolong Pegawai Arkib Negara
pada 12 Mei lalu dan sempena
pelancaran hari ini, 5,000 ca-
lon akan menduduki peperik-
saan untuk jawatan Pegawai
Kebajikan Masyarakat” kata-
nya kepada BH.

SPA menjangka sekurang-
kurangnya 70,000 -daripada
150,000 calon layak untuk
menduduki peperiksaan bagi
memasuki skim perkhidma-
tan Pegawai Tadbir Diploma-
tik (PTD) Gred M41 akan me-
lakukannya secara online, ak-
hir bulan depan.

S.P.A.: Calon Boleh Menduduki Peperiksaan Secara Atas Talian (Online)

Suruhanjaya Perkhidmatan Awam (S.P.A.) telah memperkenalkan Sistem
Peperiksaan Secara Atas Talian untuk calon. Sekarang calon boleh menduduki
peperiksaan di mana juga yang mempunyai akses internet. Sistem ini dipercayai

boleh menjimatkan kos, iaitu sebanyak RM2,500,000 setiap tahun.

Menteri Di Jabatan Perdana Menteri, Datuk Joseph Entulu berkata, sistem ini
bukan sahaja menjimatkan masa dan tenaga, malah dapat mengurangkan
perbelanjaan kerajaan. Calon boleh memilih lokasi yang mempunyai akses internet

seperti rumah, siber kafe dan perpustakaan sebagai dewan peperiksaan.

“Selepas mendapat pemberitahuan daripada S.P.A., calon boleh menduduki

peperiksaan dengan mendaftar masuk portal rasmi S.P.A. (www.spa.gov.my) pada

masa yang ditetapkan dan menjawab soalan yang disediakan.

Selain itu, beliau juga mengatakan bahawa S.P.A. telah menyediakan
panduan peperiksaan online untuk calon dalam bentuk video interaktif di portal rasmi
S.P.A semasa merasmikan Majlis Pelancaran Sistem Peperiksaan Online. Turut
menghadiri majlis tersebut ialah Pengerusi Suruhanjaya Perkhidmatan Awam, Tan
Sri Mahmood Adam dan Timbalan Pengerusi Suruhanjaya Perkhidmatan Awam,
Dato’ R.Segarajah.

Sistem ini telah pertama kali dilaksanakan pada 30 April untuk peperiksaan
memasuki perkhidmatan Pegawai Pertahanan Awam KP41 (136 calon) dan Kali
kedua dilaksanakan pada 12 Mei 2014 untuk peperiksaan memasuki perkhidmatan
Penolong Pegawai Arkib Gred S27 (1,499 calon) dan pada 27 Mei 2014 (Hari
Pelancaran) untuk peperiksaan memasuki perkhidmatan Pegawai Pembangunan
Masyarakat S41 (2,959 calon).


http://www.spa.gov.my/

Datuk Joseph Entulu menjelaskan bahawa peperiksaan online ini hanyalah
sebahagian daripada proses penapisan, calon masih perlu menghadiri sesi temu

duga.

Pengerusi Suruhanjaya Perkhidmatan Awam (S.P.A.), Tan Sri Mahmood
Adam mengatakan bahawa pada 28 Jun dianggarkan sebanyak 70,000 orang calon
akan menduduki peperiksaan Pegawai Tadbir dan Diplomatik (M41). Pelaksanaan
sistem peperiksaan online ini boleh menjimatkan perbelanjaan sebanyak
RM1,500,000.

Beliau juga mengatakan bahawa jika calon menghadapi masalah semasa
menduduki peperiksaan seperti pemutusan bekalan eletrik atau sistem tergendala,

calon boleh menunjukkan bukti bagi tujuan menduduki peperiksaan semula.

Datuk Joseph Entulu mengatakan bahawa walaupun calon berkemungkinan
dapat meniru semasa menduduki peperiksaan online di rumah dan berjaya dalam
peperiksaan, namun calon masih perlu menghadiri sesi temu duga yang seterusnya.
Itulah masa di mana panel temu duga mungkin akan bertanya soalan yang berkaitan

dengan soalan peperiksaan untuk menguji sama ada calon melakukan peniruan.



